
Program korporativnog integriteta
Integralni dokument koji omogućava dostizanje naših poslovnih ciljeva u skladu sa svim važećim zakonima, pravilima i 
propisima kao i najvišim standardima poslovnog integriteta.

MG Korporativna porodica
MG Korporativnu porodicu čine kompanije: MG Mind d.o.o., Mrkonjić putevi d.o.o., Atos osiguranje a.d., Tržnica d.o.o., 
Čistoća AD, Europaneli d.o.o., KPL d.o.o. Ljubljana, Tač d.o.o. Ljubljana, PZG d.o.o. Ljubljana, Atom mind d.o.o., Merkur 
d.o.o., Tam d.o.o.

Zaposlenik
Sva lica koja su angažovana bez obzira na individualne karakteristike njihovih ugovora o radu, kao i sva ovlašćena lica.

Relevantni zaposlenici: 
Osobe na pozicijama ovlašćenim za donošenje odluka i/ili osobe čije su pozicije naročito izložene rizicima od 
neusklađenosti i/ili osobe čije su radne pozicije značajne za pravilnu implementaciju Programa, politike, procedure i dr.

Treća strana
Podrazumijeva bilo koje lice sa kojim MG Korporativna porodica posluje. To uključuje   dobavljače, proizvođače, partnere u 
zajedničkom poslovnom poduhvatu, podizvođače, posrednike, distributere, agente, zastupnike i sva druga lica koja 
nastupaju u ime i za račun naše korporativne porodice.  

Nedopušteno ponašanje 
Predstavlja kršenja relevantnih eksternih regulativa, internih pravila i procedura i etičkih standarda ili nepoduzimanje 
radnji potrebnih za pravilno poslovanje od strane zaposlenika i/ili treće strane.

Glavni službenik za usklađenost 
Glavni službenik za usklađenost je imenovano lice sa posebnim ovlašćenjima zaduženo za provedbu Programa 
korporativnog integriteta. Ima pravo pristupa svim dokumentima koji su relevantni za oblast Programa korporativnog 
integriteta. Daje saglasnost na svu internu i eksternu dokumentaciju kao i poslovne procese u segmentu Programa 
korporativnog integriteta.

Odbor za usklađenost
Odbor za usklađenost je kolektivni organ članica MG korporativne porodice odgovoran da osigura da Program dostigne 
zacrtane ciljeve na nivou cijele korporativne porodice vršeći koordinaciju i praćenje svih aktivnosti na strateškom nivou, 
pružajući savjete, smjernice i podršku u provođenju Programa.

Javni službenik
To su lica koja obavljaju funkcije javne vlasti na svim nivoima, izabrani predstavnici, političke stranke, partijski funkcioner ili 
politički kandidat ili bilo koje lice koje ih zastupa, državni službenici i namještenici, imenovani zvaničnici, direktori i 
zaposlenici društava sa većinskim državnim kapitalom, predstavnici i zaposlenici međunarodnih tijela i organizacija.

Definicije

MG Korporativna porodica je posvećena najvišim standardima usklađenosti i integriteta, koje smo definisali u našem 
Programu korporativnog integriteta i Kodeksu poslovnog integriteta. Integritet i poslovanje usklađeno sa zakonima 
stavljamo u prvi plan svih naših poslovnih transakcija, uključujući one sa našim dobavljačima, partnerima, podizvođačima, 
posrednicima, distributerima, agentima, zastupnicima i svim drugim licima koja nastupaju u ime i za račun MG 
Korporativne porodice, čime priznajemo da su oni od velikog značaja za uspjeh našeg poslovanja.

Ovaj Kodeks za dobavljače, poslovne partnere i duge zainteresirane strane, utvrđuje ove norme ponašanja koje tražimo od 
svih koji posluju sa MG Korporativnom porodicom. Mi zauzvrat garantujemo da smo pravedni i pošteni poslovni partneri, 
čvrsto vjerujući da su odnosi koji se grade na ovim osnovnim vrijednostima povjerenja održivi i korisni za sve.

I Svrha i područje primjene

Očekujemo od svih naših dobavljača, partnera, podizvođača, posrednika, distributera, agenata, zastupnika i svih drugih 
lica koja nastupaju u ime i za račun MG Korporativne porodice da dijele našu predanost i svoje ponašenje usklade sa 
slijedećim:

Zakonska usklađenost 
Kao treća strana partner koji posluje sa MG Korporativnom porodicom, od Vas se traži da poslujete u skladu sa svim 
važećim zakonima, pravilima, propisima i ugovorima, uključujući, ali ne ograničavajući se na zakone koji se odnose na 
borbu protiv korupcije, konkurenciju, poslovanje, kvalitetu proizvoda i sastojaka, privatnosti i podataka, kao i drugih 
zakona iz domena Vašeg poslovanja.

Zabranjene aktivnosti
Kao treća strana partner koji posluje sa MG Korporativnom porodicom, ne smijete biti direktno ili indirektno uključeni u 
bilo koju od zabranjenih praksi kako slijedi:

Korupcija
Korupcija predstavljaja nuđenje, davanje, primanje ili traženje, direktno ili indirektno, bilo čega što ima vrijednost 
uključujući uticaj ili razmjenu usluga kojom bi se druga strana navela na nepropisnu aktivnost.

Pod terminom korupcije podrazumjeva se, ali se nužno ne ograničava na:

- Direktno ili indirektno zahtijevanje mita,
- Nuđenje mita,
- Davanje mita,
- Prihvaćanje mita ili neke druge nedopuštene prednosti ili njenu mogućnost,
- Trgovina uticajem,
- Posredovanje u lancu podmićivanja. 

II Standardi ponašanja treće strane

Prevara
Prevara predstavlja svaki čin (djelo) ili propust, uključujući i lažno predstavljanje, koji svjesno ili nenamjerno dovodi u 
zabludu, ili pokušava da dovede u zabludu, tako da ugovarač dobije novčanu ili drugu korist koja mu ne pripada ili koja mu 
omogućava da izbjegne obavezu. Također prevarne prakse se mogu ogledati u poslovnim knjigama i izvještajima vezanim 
za poslovanje.

Izraz prevara se odnosi, ali se ne ograničava na:

- Bilo kakav neiskren ili obmanjujući čin,
- Prikrivanje podataka koji moraju biti saopšteni u skladu sa propisima,
- Neispravno evidentiranje poslovnih promjena,
- Nepravilnosti u upravljanju i/ili izvještavanju u vezi sa finansijama i transakcijama,
- Nepotpuno i/ili lažno izvještavanje,
- Profiterstvo kao rezultat unutrašnjih informacija vezanih za poslovanje kompanije,
- Odavanje povjerljivih i vlasničkih informacija,
- Otkrivanje drugim licima povjerljivih informacija vezanih za poslovanje.

Povreda konkurentskog postupka
Povreda konkurentskog postupka predstavlja dogovor između dvije ili više strana koji utiču na pravu svrhu ugovaranja, 
uključujući i dogovore koji utiču na nepropisne aktivnosti druge strane. Povreda konkurentskog postupka se odnosi na bilo 
koju kombinaciju ili ugovor - bez obzira koliko on bio neformalan (između ponuđača), sa ciljem podizanja ili smanjivanja 
cijena ili smanjivanja obima radova u cilju povećanja profita.

Ometanje
Ometanje predstavlja namjerno uništavanje, falsifikovanje, mijenjanje ili prikrivanje dokaznih materijala za istragu ili 
davanje lažnih izjava da bi se omeo proces utvrđivanja činjeničnog stanja od strane ovlašćenih organa ili drugih tijela; i/ili 
prijetnje, uznemiravanja ili zastrašivanje bilo koje strane kako bi se spriječilo otkrivanje činjenica od značaja za proces 
utvrđivanja činjeničnog stanja od strane ovlašćenih organa ili drugih tijela, ili djela namijenjena da fizički ometaju proces 
utvrđivanja činjeničnog stanja od strane ovlašćenih organa ili drugih tijela.

Prinuda
Prinuda predstavlja čin nanošenja štete ili povrede imovine ili prava, ili prijetnja nanošenjem štete ili povrede, učinjena 
direktno ili indirektno, bilo kojoj strani u cilju neispravnog uticaja na aktivnost druge strane.

Izraz prinuda se odnosi, ali se ne ograničava na:

- Ucjene,
- Prijetnje,
- Iznuđivanje,
- Zastrašivanje,
- Psihički pritisak,
- Nasilje.

Plaćanje u svrhu ubrzavanja procesa
Plaćanje u svrhu ubrzavanja procesa je izraz koji se koristi za plaćanja koja su izvršena u zamjenu za usluge na koje je 
kompanija ima zakonsko pravo da primi bez vršenja takve isplate. To su obično relativno mala plaćanja državnim 
službenicima ili osobama s funkcijom da bi se osigurala ili ubrzala rutinska procedura.

Zloupotreba
Zloupotreba predstavlja namjerno prekoračenje dopuštenih granica ili ovlasti radi sticanja neke koristi ili nanošenja štete 
drugima što uključuje: zloupotrebu položaja, zloupotrebu informacija i zloupotrebu materijalno - tehničkih  sredstava.

Obaveza svih naših dobavljača, partnera, podizvođača, posrednika, distributera, agenata, zastupnika i svih drugih lica koja 
nastupaju u ime i za račun naše kompanije je da:

- se detaljno upoznaju sa odredbama ovog Kodeksa,
- da pisano potvrde prihvatanje odredbi ovog Kodeksa,
- da se dosljedno pridržavaju odredbi ovog Kodeksa,
- da preduzmu razumne korake da ovaj Kodeks komuniciraju 

kroz svoju organizaciju i učine ga dostupnim svojim relevantnim zaposlenicima 
i zaposlenicima koji su povezani saradnjom sa MG Korporativnom porodicom. 

U slučaju da je u vezi sa sklapanjem ugovora ili izvršenjem narudžbe došlo do ponašanja ili propusta, koji predstavljaju 
zabranjenu praksu, zahtijevati ćemo trenutni raskid ugovora i/ili naknadu štete.

Ukoliko u komunikaciji i saradnji sa zaposlenicima MG Korporativne porodice uočite bilo kakvo nedolično i/ili nedopušteno 
ponašanje u obavezi ste odmah kontaktirati Glavnog službenika za usklađenost.

Kontakt možete ostvariti direktno ili putem eksternog zaštićenog online sistema 'Etička linija' koji nudi mogućnost 
anonimne prijave sumnje u nepravilnost ili počinjenu nepravilnost, a postupanjem po anonimnoj prijavi će koordinirati 
Glavni službenik za usklađenost.

Glavni službenik za usklađenost

Anita Gajanović

Tel: +387 51 304 477

E-mail: integritet@cistocabl.com

Corporate family

